
Lingua e sociedade7
Preconceptos lingüísticos

Preconceptos lingüísticos emitidos sobre a lingua galega e as persoas galegofalantes
A maior parte dos preconceptos emitidos sobre a lingua galega e os/as galegofalantes obedecen a tres 
tipos:

Denomínase preconcepto lingüístico calquera xuí-
zo de valor –subxectivo, non asentado na razón– que 
se formula sobre un idioma ou sobre as persoas que 
o falan coa finalidade de causar rexeitamento e, in-
clusive, hostilidade.

Os preconceptos son consecuencia directa dun confli-
to lingüístico, pois a marxinación continuada dunha 
lingua minorizada adoita provocar ideas falsas ou es-
tereotipadas sobre a súa utilidade que poden acabar 
cuestionando mesmo a existencia deste idioma. Por 
outra parte, cómpre ter en conta que os preconcep-
tos contan con poderosos axentes de transmisión: o 
entorno familiar e laboral, as amizades, os medios de 
comunicación etc. 

Entre os efectos máis habituais dos preconceptos lin-
güísticos podemos destacar estes:
n	 Menosprezo social e discriminación da lingua 

ameazada.
n	 Baixa autoestima lingüística ou autoodio dos/das 

falantes do idioma en perigo.
n	 Fortalecemento da lingua A por medio da debilita-

ción da lingua B.
n	 Bloqueo do proceso de normalización lingüística.

No caso de Galiza, a existencia de preconceptos a 
respecto do noso idioma ten contribuído –e aínda 
contribúe– de maneira determinante á súa progresiva 
substitución polo español e supón unha seria ameaza 
para o seu futuro.

Tipos Preconceptos máis frecuentes Exemplos

O  galego é unha lingua de escasa 
utilidade

A lingua galega non resulta útil e competitiva na actualidade; fálase 
nun territorio moi pequeno, ten moi poucos/as falantes e, en conse-
cuencia, non crea riqueza nin facilita o acceso ao mundo laboral.

O galego aínda non desapareceu porque é un idioma subsidiado; so-
brevive unicamente grazas ao apoio institucional.

O galego normativo non é necesario; trátase dunha lingua artificial que 
só un número restrito de persoas utiliza.

Todos/as debiamos falar un mesmo idioma.

O  galego é un obstáculo para o 
avance cultural da sociedade

Só falan galego as persoas de idade, as que viven no medio rural e as 
que non teñen estudos nin moitos recursos económicos.

Estudar a lingua de Galiza é unha perda de tempo.

O idioma galego non ten cabida no ámbito científico-tecnolóxico.

O  galego é unha mostra de 
descortesía e má educación

Empregar o galego para nos dirixirmos a persoas descoñecidas supón 
unha desconsideración en relación a elas.

O  galego é un idioma que os/as 
propios/as falantes non dominan

Os/as galegofalantes cometen moitas incorreccións no seu propio idio-
ma.

O galego é un indicador da 
profesión do/da falante

Só fala galego correctamente o profesorado de lingua galega.

Pr
ec

on
ce

pt
os

 
so

ci
oc

ul
tu

ra
is

O galego é un idioma imposto

A presenza do galego na sociedade actual é o resultado da imposición 
dunha minoría política; hoxe está a se impor o galego como no pasado 
se impuxo o español.

A maior parte da poboación galega rexeita a normalización lingüística.

As crianzas e os/as adolescentes non queren estudar galego.

O galego é un indicador da 
ideoloxía do/da falante

A lingua galega está moi connotada politicamente; se non procedes do 
medio rural e falas galego, es nacionalista. 

Lingua e sociedade 7
Actividades

1.	 Revisa os preconceptos presentados na unidade e indica cales consideras máis actuantes no teu en-
torno.

2.	 Que clase de preconceptos lingüísticos se reflicten nas 
seguintes imaxes? Xustifica a túa resposta.

3.	 Escolle unha das teses embaixo e redixe un texto persuasivo-argumentativo para a defender.
n	 Os preconceptos afectan a todos os idiomas.
n	 Todas as linguas teñen o mesmo valor; son instrumentos de comunicación e forman parte do 

patrimonio cultural da súa comunidade.
n	 O prestixio social dun idioma depende de factores extralingüísticos (oficialidade, normativización, 

emprego en determinados ámbitos etc.) e pode mudar ao longo do tempo.

u	 Para realizar esta actividade debes documentarte previamente. 

4.	 Crea, en colaboración co teu compañeiro ou compañeira, unha infografía que responda ao título 
de Guía dun/dunha neofalante de galego.  

5.	 En pequenos grupos, deseñade unha campaña destinada a fomentar no voso centro de ensino unha 
actitude positiva á lingua galega.
u	 Instrucións

•	 Creade un slogan atraente e orixinal.
•	 Identificade os preconceptos máis frecuentes entre a mocidade e o profesorado e, a seguir, buscade unha 
serie de medidas que, do voso punto de vista, axuden a combatelos.

•	 Decidide que tipo de material ides elaborar: folletos, cartaces, presentacións audiovisuais, camisolas, auto-
colantes etc.

—Eu quixera falar galego nos mítins, pero non sei.

—O que non sabes ti é o castelán.

Castelao, Cousas da vida, IV.


